
Subject: Pasukan Debat Bahasa Melayu UUM Johan Debat GPS Zon Utara 2019

 
 
23 SEPTEMBER 2019 / 23 MUHARAM 1441H 
===================================== 
  
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
Berita dan gambar oleh: Unit Debat, Advokasi dan Oratori 
  
PASUKAN DEBAT BAHASA MELAYU UUM JOHAN DEBAT GPS ZON UTARA 2019 

 
UUM ONLINE: Pasukan Debat Bahasa Melayu Universiti Utara Malaysia (UUM) telah 
merangkul gelaran johan Pertandingan Debat Gerakan Pengguna Siswa (GPS) Sempena Mini 
Karnival Kepenggunaan KPDNHEP Peringkat Zon Utara 2019 di The Jerai Hotel, Alor Setar, 
baru-baru ini. 
 
Pasukan debat terdiri Mohd Haikal Rasydan (Pusat Pengajian Antarabangsa), Che Nur Athirah 
Adenan (Pusat Pengajian Antarabangsa), Khaiz Ehsa (Pusat Pengajian Kerajaan) dan Mohd 
Amri Azmi (Pusat Pengajian Perakaunan Tunku Intan Shafinaz) membawa pulang hadiah 
berupa sijil, trofi iringan dan wang tunai RM2,000. 
 
Pasukan debat UUM membawa usul bertajuk ‘Dewan Ini Percaya Penggunaan Aplikasi 
Teknologi Maklumat dan Komunikasi Mampu Meningkatkan Kesedaran Hak-Hak Pengguna’, 
sekali gus melayakkan mereka untuk mewakili zon utara ke pertandingan peringkat 
kebangsaan nanti. 
 
Selain itu, pendebat, Khaiz Ehsa turut merangkul Anugerah Pendebat Terbaik dalam 
pertandingan ini dengan membawa pulang sijil penghargaan dan wang tunai berjumlah 
RM100. 

Penyampaian hadiah disempurnakan Ahli Majlis Mesyuarat Kerajaan Negeri Kedah, 
Summugam a/l Rengasamy dan hadir sama Timbalan Naib Canselor (Hal Ehwal Pelaajr dan 
Alumni), Prof. Madya Dr. Hendrik Lamsali; Pengarah Unit Debat, Advokasi dan Oratori, 
Muhammad Hafiz Badarulzaman dan Penasihat Persatuan GPS UUM, Mohd Khairi Ja’afar. 

